
vəfatından kədərləndiyini bildirir və mərhumun ailəsinə dərin hüznlə başsağlığı verir.

ALLAH RƏHMƏT ELƏSİN

Mərkəzi Gömrük Hospitalında 
Kardiologiya şöbəsində Açıq qapı 
günü keçirilib. Tədbirdə Dövlət 
Gömrük Komitəsi Tibbi Xidmət 
İdarəsinin rəis müavini, dosent İs-
mayıl Əfəndiyev, Mərkəzi Göm-
rük Hospitalının rəisi - baş həkim 
Bəxtiyar Musayev, Kardiologiya 
şöbəsinin rəisi Dr.İlqar Tahiroğ-
lu, kardioloqlar - Samir Mustafa-

yev, Şəhla Ağayeva, şöbənin tibb 
heyəti, PR mütəxəssisi Dilarə 
Zamanova, media nümayəndələ-
ri və həkim-rezidentlər iştirak 
ediblər.
Tədbirin rəsmi açılış hissəsində 
Mərkəzi Gömrük Hospitalının 
rəisi - baş həkim Bəxtiyar Mu-
sayev ilk öncə media nümayən-
dələrini 22 iyul Milli Mətbuat 
Günü münasibətilə təbrik edib, 
Mərkəzi Gömrük Hospitalının 
fəaliyyəti, Kardiologiya şöbəsi 
barədə, eləcə də Azərbaycanda 
nadir icra olunan, lakin Mərkəzi 
Gömrük Hospitalında gündə-
lik cərrahi əməliyyatlar sırasına 
daxil olmuş kəsiksiz, qasıqdan 
girilərək ürəyin klapanı dəyişdi-
rilən TAVİ və digər əməliyyatlar 
barədə ətraflı məlumat verib. Baş 
həkim Bəxtiyar Musayev bildirib 
ki, bir neçə il əvvəl insanlara fan-
tastik kimi görünən bu və digər 
əməliyyatlar hazırda Mərkəzi 
Gömrük Hospitalında ödənişsiz, 
İcbari Tibbi Sığortanın Xidmətlər 
Zərfi çərçivəsində icra olunur.
Prezident İlham Əliyevin mil-
li səhiyyənin inkişafına böyük 
diqqət və önəm verdiyini vurğu-
layan Bəxtiyar Musayev bu sahə-

nin modernləşdirilməsi, insan 
kapitalının inkişaf etdirilməsi və 
səhiyyə iqtisadiyyatının güclən-
dirilməsinin dövlətimiz üçün pri-
oritet məsələlərdən biri olduğu-
nu qeyd edib. Bəxtiyar Musayev 
bütün sahələrdə olduğu kimi, sə-
hiyyə sahəsində də dövlət siyasə-
tini dəstəkləyən Dövlət Gömrük 
Komitəsinin ayrılmaz bir hissəsi 
olan Hospitalın davamlı şəkildə 
yenidənqurma işlərini apardığı-
nı, modernizasiya prinsipini əsas 
tutaraq müasir texnologiyaların 
istifadəsi ilə yeni tibbi xidmətlər 
tətbiq etdiyini və peşəkar kadrlar 
yetişdirdiyini qonaqların diqqə-
tinə çatdırıb.
Dövlət Gömrük Komitəsinin Tib-
bi Xidmət idarəsinin rəis müa-
vini İsmayıl Əfəndiyev Mərkəzi 
Gömrük Hospitalının təşkilatçılığı 
ilə mütəmadi olaraq respublikanın 
bir çox regionlarında keçirilən tib-
bi-sosial aksiyalar, eləcə də Dövlət 
Gömrük Komitəsinin Tibbi Xidmət 
idarəsinin əməkdaşlıqla bağlı im-
zaldığı memorandumlar, memo-
randumlara əsasən həyata keçirilən 
tədbirlər barədə geniş danışıb.
Mərkəzi Gömrük Hospitalının 
Kardiologiya şöbəsinin rəisi, in-
vaziv kardioloq İlqar Tahiroğlu 
Kardiologiya şöbəsinin fəaliyyə-

tindən danışaraq, burada hazırda 
qonşu ölkələrdə hələ də tətbiq 
olunmayan İcbari Tibbi Sığorta-
nın Xidmətlər Zərfi çərçivəsində 
icra olunan TAVİ, EVAR, TEVAR 
və digər əməliyyatlar barədə 
ətraflı məlumat verib. İlqar Ta-
hiroğlu qeyd edib ki, Mərkəzi 
Gömrük Hospitalının Kardio-
logiya şöbəsinin kardioloqları 
tərəfindən 24 saat ərzində inva-
ziv və qeyri-invaziv əməliyyatlar 
uğurla icra edilir. O, kardioloji 
və digər mürəkkəb əməliyyatla-
rın da icrasının Xidmətlər Zərfi 
çərçivəsində xəstələr üçün əlça-
tanlığının təmin edilməsinə görə 
Azərbaycan Respublikasının pre-
zidenti İlham Əliyevə, Səhiyyə 
Nazirliyinə, TƏBİB-ə və İcbari 
Tibbi Sığorta şirkətinə öz minnət-
darlığını bildirib.
Daha sonra Dr.İlqar Tahiroğlu 
tədbir iştirakçılarını Kardiologi-
ya şöbəsinin müayinə otaqları 
ilə tanış edib. Tədbir iştirakçıları 
Anju otağında 84 yaşlı pasiyentin 
üzərində icra edilən TAVİ əmə-
liyyatını canlı olaraq izləyiblər. 
Hospitalın kardiologiya şöbəsin-
də keçirilən Açıq qapı gününün 
məqsədi media nümayəndələ-
rinə, həkim rezidentlərə bu tibb 
müəssisəsinin fəaliyyəti, həkim-
lərin həyata keçirdiyi prosedur-
lar, müalicə üsulları, onların icra 
etdikləri cərrahi əməliyyatlar 
haqqında məlumat verməklə ya-
naşı, onlarla daha yaxından ün-
siyyət qurmaq imkanıdır. 
Tədbir kollektiv xatirə şəklinin 
çəkilməsi ilə başa çatıb.

Dilarə Zamanova, 
Mərkəzi Gömrük Hospitalının 

PR mütəxəssisi

(əvvəli ötən sayımızda)
Əlaqədar qurumların 
adları və bildirdikləri

ACS-nin (The American Cancer 
Society -  Amerika Xərçəng Cə miy  -
yəti) mobil telefonlardan, mo   bil 
telefon qüllələrindən və ya di gər 
mənbələrdən radiotezlik radia si-
ya sının xərçəngə səbəb olub-olma-
ması ilə bağlı heç bir rəsmi mövqe-
yi və ya bəyanatı yoxdur.
WHO-nun (World Health Orga-
nization - Ümumdünya Səhiyyə 
Təşkilatı) bir hissəsi olan IARC 
(International Agency for Resear-
ch on Cancer - Beynəlxalq Xərçəng 
Araşdırmaları Agentliyi), NTP 
(US National Toxicology Prog ram 
- ABŞ Milli Toksikolo gi ya Proqra-
mı) proqramı, NIH (Na tional Ins-
titutes of Health - Milli Sağlam-
lıq İnstitutu), CDC (Centers for 
Disease Control and Prevention 
- Xəstəliklərə Nəzarət və Qarşı-
sının Alınması Mərkəzi) və FDA 
(Food and Drug Administration 
- Qida və Dərman İdarəsi) daxil 
olmaqla, bir neçə müxtəlif dövlət 
qurumlardan yaradılmışdır.
ABŞ Ərzaq və Dərman İdarəsi 
(FDA) 2008-2018-ci illər arasında 
dərc edilmiş araşdırmalara, eləcə 
də xərçəng nisbətlərindəki milli 
tendensiyalara əsaslanan texniki 
hesabat verdi. Hesabatda əsasən 
qeyd edildi ki, “radiotezlik ra-
diasiyasına məruz qalma ilə şiş 
əmələ gəlməsi arasında əlaqəni 
dəstəkləmək üçün kifayət qədər 
dəlil yoxdur.”
ABŞ Federal Rabitə Komissiya-
sına (FCC) görə:
Hazırda heç bir elmi sübut sim-
siz cihazdan istifadə ilə xərçəng 
və ya digər xəstəliklər arasında 
əlaqəni göstərmir. 
ABŞ Xəstəliklərə Nəzarət və 
Qar  şısının Alınması Mərkəzləri-
nə (CDC) görə:
“Hazırda sağlamlıq problemlə-
rini mobil telefon istifadəsi ilə 
əlaqələndirmək üçün elmi əsas 
yoxdur. Mobil telefondan isti-
fadənin sağlamlığa təsir edib-
etmə diyini müəyyən etmək üçün, 
elmi araşdırmalar davam edir”.

5G şəbəkələri barədə
Beşinci nəsil (5G) mobil şəbəkələ-
ri hazırda bir çox ölkələrdə tət-
biq olunur. 5G şəbəkələri əvvəlki 
nəsillərə (4G, 3G və s.) nisbətən 
daha qısa müddət ərzində daha 
böyük həcmdə məlumat ötür-
məyə qadirdir.
5G şəbəkələri (və onlardan isti-
fadə edən telefonlar) köhnə nəsil 
şəbəkələrə nisbətən daha yüksək 
tezlikli (daha yüksək enerji) radi-
otezlikdə işləyir (baxmayaraq ki, 
daha yeni telefonlar adətən köh-
nə şəbəkələrdən də istifadə edə 
bilər). Lakin daha yeni 5G siqnalla-
rı hələ də raditezlik dalğalarından 
istifadə edir, buna görə də DNT-ni 
birbaşa zədələmək qabiliyyətinə 
malik olmayan qeyri-ionlaşdırıcı 
şüalanma formalarıdır.
Mobil telefondan istifadə ilə xər-

çəng arasında mümkün əlaqələri 
araşdırmaq üçün indiyə qədər 
aparılan tədqiqatlar yaşlı nəsil 
(əsasən 2G və 3G) siqnallarına 
yönəlmişdir. Hal-hazırda 5G şə-
bəkələrində istifadə olunan dal-
ğaların mobil rabitədə istifadə 
olunan digər dalğa uzunluqların-
dan daha çox narahatlıq doğur-
duğunu göstərən çox az araşdır-
ma aparılmışdır. 

Evlərdəki simsiz telefonlar
Evlərdə tez-tez istifadə olunan 
simsiz telefonlar telefon prizlə-
rinə qoşulmuş və yerli telefon 
xidmətinə qoşulmuş əsas qurğu-
lara malikdir. Onlar cib telefonu 
sayılmır. Simsiz telefonlar cib 
telefonlarının təxminən 1/600 gü-
cündə işləyir, buna görə də onla-
rın sağlamlığa təsiri daha az na-
rahatlıq doğurur.

Bəs Bluetooth cihazları
 (qulaqcıqlar daxil olmaqla?)

İndi bir çox simsiz qurğular Blu-
etooth texnologiyasından istifadə 
edərək, daha qısa məsafələrdə 
əlaqə qurur. Məsələn, indi bir çox 
telefonda simsiz (Bluetooth) qu-
laqlıqlardan istifadə etmək imka-
nı var. Telefonlar həmçinin Blue-
tooth-dan istifadə edərək, digər 
cihazlara (planşetlər, noutbuklar, 
avtomobil idarə panelləri və s.) 
qoşula bilər.
Bluetooth cihazları mobil telefon-
lar üçün istifadə olunan, oxşar 
dalğa uzunluğu diapazonunda 
olan dalğalardan istifadə edir. 
Lakin siqnalların  qısa bir məsa-
fəni (məsələn, telefondan insa-

nın qulağına qədər) qət etmələri 
lazım olduğundan, aşağı güc sə-
viyyələrində işləyə bilər ki, bu 
da nəzəri olaraq, onları sağlam-
lıq baxımından daha az narahat 
edir. Lakin radiotezlik dalğaları 
yayan digər cihazlarda olduğu 
kimi, bu cihazların da sağlamlıq 
üçün mümkün təsirləri hazırda 
tamamilə istisna edilə bilməz.
SAR dəyərinin təsirlərini azalt-
mağın üsulları:
- Smartfonların yaydığı radiasiya-
ya mümkün qədər az məruz qalmaq 
istəyiriksə, mobil telefonlardan istifa-
dəni minimuma endirməliyik. Bunun 
üçün bəzi məqamlara nəzər salaq;
- Telefonda dinamik rejimi və ya 
video söhbət funksiyasından və ya 

simli və ya simsiz qulaqlıq kimi ci-
hazdan istifadə edin. Bu, antenanı 
başınızdan uzaqlaşdırır, bu da başı-
nıza çatan radiotezlik dalğalarının 
miqdarını azaldır. Simli qulaqlıqlar 
faktiki olaraq heç bir radiotezlik dal-
ğası yaymır. Bluetooth qulaqlıqları, 
adətən mobil telefonların özündən 
daha aşağı güc səviyyələrində radio-
tezlik dalğalarını ötürür;
- Telefonunuzu cibinizdə daşımaq 
və əlinizdə saxlamağa sərf etdiyiniz 
vaxtı azalda bilərik. Çantada daşı-
maq daha məqsədəuyğundur;
- Zəng edərkən telefonu qulağınıza 
yaxın tutmaq əvəzinə dinamiklərdən və 
ya qulaqlıqlardan istifadə etmək olar;
- Əgər yanınızda hər hansı bir stasi-
onar telefon varsa, onu istifadə etmək 
tövsiyə olunur;
- Radiasiyadan tamamilə xilas et-
məsə də, aşağı SAR reytinqinə ma-
lik mobil telefondan istifadə daha az 
təsirə məruz qalmağınıza səbəb ola 
bilər;
- Wi-Fi və bluetooth kimi kommuni-
kasiya kanallarından istifadə edərkən 
və ya məlumat endirərkən telefonu-
nuzu bədəndən uzaq tutmaq lazım-
dır, çünki bu, SAR səviyyəsinin əhə-
miyyətli dərəcədə artdığı anlar hesab 
olunur;
- Lazım olmadıqca mobil telefonla 
məşğul olmamaq;
- Telefona yaxın yatmamaq;
- Mümkünsə telefonunuzu söndü-
rün və ya təyyarə rejimindən istifa-
də edin! Bu həm də gördüyümüz işə 
daha yaxşı diqqət yetirməyə və daha 
məhsuldar olmağa imkan verəcək. 

Bəhruz Əliyev,
İnformasiya Texnologiyaları 

üzrə mühəndis-tədqiqatçı, 
Azərbaycan Kibertəhlükəsizlik 
Təşkilatları Assosiasiyasının 

(AKTA) eksperti 

İnnovativ məhsul və xidmətləri ilə 
hər zaman öndə olan “Bakcell”dən 
smartfonunu yeniləmək istəyən 
abunəçilərə şad xəbər! “Bakcell” 
mağazalarından hissəli ödənişlə 
smartfon alan abunəçilərə 18 ay 
müddətində xüsusi  seçilmiş tarif-
lərdən biri hədiyyə olunacaq.
Kampaniya çərçivəsində smart-
fon alan abunəçilərə hər ay 350 
dəqiqə ölkədaxili zənglər, 5GB 

internet, pulsuz “WhatsApp” və 
“Telegram” mesajları daxil olan 
tarif paketi ödənişsiz təqdim 
ediləcək. Bundan əlavə, alınan 

smartfonun modelinə uyğun ola-
raq, abunəçilərə digər tariflər də 
təklif oluna bilər. 
Yalnız rəsmi “Bakcell” mağazala-
rında keçərli olan bu təkliflə bağlı 
ətraflı məlumatı “Bakcell” mağaza-
larından və ya http://www.bakcell.
com saytından əldə etmək müm-
kündür. Qeyd edək ki, Şirkət qar-
şıdakı dövrdə bir sıra yeni məhsul-
ları abunəçilərin ixtiyarına verəcək.

Ölkənin ən böyük özəl mobil 
operatoru “Bakcell” tətbiqində 
yeni süni intellekt (AI) dəstəkli 
“Tarif Məsləhətçisi” funksiyası-
nı istifadəyə verib. Bu innovativ 
alət, abunəçilərin zəng və inter-
net ehtiyaclarını nəzərə alaraq 
onlara ən uyğun tarif planlarını 
tövsiyə edir.
Son aylarda innovativ məhsul-
ları ilə abunəçi təcrübəsini və 
məmnuniyyətini daha da artıran 
“Bakcell”, “Tarif Məsləhətçisi” 
funksiyasında qabaqcıl AI tex-
nologiyasından istifadə edir.
Abunəçilər alətdən istifadə et-
məklə öz tarif planlarını opti-
mallaşdıra, həm vaxt, həm də 

büdcələrinə qənaət edə bilə-
cəklər. 
“Tarif Məsləhətçisi” aləti ha-
zırda “Bakcell” tətbiqində ak-
tivdir. Tətbiqi bu linkdən yük-
ləmək mümkündür: https://
onelink.to/bakcell
Bu yaxınlarda yeni brend kim-

liyini təqdim edən “Bakcell”, 
abunəçilərinin gündəlik tələ-
batlarını ödəmək üçün daim 
yeni məhsullar təqdim edir.  
Belə ki, son həftələrdə “Bak-
cell” “Fiber 1” məhsulunu və 
“VoWiFi” texnologiyasını isti-
fadəçilərin ixtiyarına verib.

Milli Məclis Aparatının sabiq 
rəhbəri Səfa Mirzəyev vəfat 
edib. O, uzunsürən xəstəlik-
dən sonra dünyasını dəyişib.
Qeyd edək ki, Səfa Mirzəyev 
1952-ci il mayın 12-də anadan 
olub. Azərbaycan Dövlət Uni-
versitetinin (indiki Bakı Döv-
lət Universitetinin) Hüquq fa-
kültəsini fərqlənmə diplomu 
ilə bitirib. 1978–1990-cı illərdə 
Bakı Dövlət Universitetində 
müəllim, baş müəllim, dekan 
müavini və dosent vəzifələ-

rində çalışıb. Hüquq üzrə fəl-
səfə doktorudur.
1992-ci ildən Milli Məclis 
Aparatında işləyib. Ali Sovet 
Katibliyinin hüquq təminatı 
və nəzarəti şöbəsinin müdi-
ri, katibliyin rəisi, baş katibi, 
Milli Məclis Katibliyinin rəh-
bəri olub.
1997-ci ildən Milli Məclis Apa-
ratının rəhbəri olub. 2012-ci 
ildə Azərbaycan Respub lika-
sında dövlət qulluğunda səmə-
rəli fəaliyyətinə görə "Şöhrət" 

ordeni ilə, 11 may 2022-ci ildə 
Azərbaycan Respublikasında 
dövlət qulluğunda uzunmüd-
dətli səmərəli fəaliyyətinə görə 
2-ci dərəcəli “Vətənə xidmətə 
görə” ordeni ilə təltif edilib.

Allah rəhmət eləsin!

